Ineqarnermut Attaveqaqatigiinnermullu Naalakkersuisoq
Naalakkersuisoq for Boliger og Infrastruktur

GOVERNMENT OF GREENLAND

Inatsisartuni llaasortaq, Jens NapatoK’, Partii Naleraq

Pajuttaatit pillugit § 37 naapertorlugu apeqquteqaammut 2020-092-imut akissut

Asasara Jens NapatoK’

Inatsisartut suleriaasianni § 37 naapertorlugu Tunumut pajuttaatit, aalisakkanik
aallernermi umiarsuit usegarneq ajortut, Kullorsuarmilu talittarfik pillugit
Naalakkersuisunut apeqquteqaategarputit. Apeqqutitit uannit akinegartussatut
innersuunnegarput. Apeqqutitit matumap kinguliani ataasiakkaarlugit allanneqarput,
akissummillu malitsegarlutik.

Apeqqut 1: Tasiilami aammalu Ittogqortoormiuni upernaakkut sikuerutiaartarnera
ilutigalugu umiarsuit nioqqutissanik nutaanik pajujaartalernissaat pillugu
Naalakkersuisut sulissuteqarniarpat?

Akissut: Naalakkersuisut isumagarput, Tunumut siusinnerusukkut

pajuttoqartarsinnaanerani periarfissat Royal Arctic Line A/S-ip nammineerluni
ilisimaarilluinnarai.

Akissutegarnissami Royal Arctic Line A/S ilassutissaanik piniarfigineqarpoq:

"Kalaallit Nunaanni sumiiffinni assigiinngitsuni sikup ganoq inneranut Royal Arctic Line
ataavartumik malinnaasarpoq. Minnerunngitsumik ukiup annersaani illogarfiit
pajuttaatinit tikinneqarsinnaaneq ajortut soorlu Tasiilaq, Ittogqortoormiit, Uummannag,
Upernavik il.il. malinnaavigisarlugit.

Islandi aqqusaarlugu Danmarkimit Tasiilamut, Tasiilamiillu Danmarkimut, Kalaallit
Nunaatalu sinnerani Reykjavik aqqusaarlugu assartuisarnerit pitsaanerulersikkumallugit,
Royal Arctic Line-p assartueriaaseq nutaaq atulissavaa. Tamanna 2020-p
ukioriartulernerani atuutilissaaq. Umiarsuaqarnikkut sikup qanoq innera
malinnaavigineqgarsinnaanngussaagq, taamaalillunilu assartugassaqartillugu, ullutsinnut
naleqqiullugu, kingusinnerusukkut misiliisoqarsinnaalissalluni. Novembarip
giteqqunnerani Nanoq Arctica pisortatigoortumik naggammik tikittarpoq. Sikusimanera
silalu apeqqutaatillugit, novembarip naanerani tikinneqarsinnaasassaaq. Taamaattumik
ukioq kingullermut sanilliullugu ukiog manna pajuttaat ataatsimik amerlanerusumik
tikittussaanerata saniatigut, ataasiaqqilluni tikinneqarsinnaassaagq.
Tikinneqgaqqissinnaanera “aappalaartunik” nalunaaqutseqqavoq, imaappoq
sikusimanngippat, silalu atoruminarpat aatsaat tikinneqarsinnaassasoq.

Aappaagumut (2021) Nanoq Arctica pisarnerminit siusinnerusukkut Tasiilamut
tikissinnaassaaq. Massakkut nalinginnaasumik juunip aallartisimalernerani pajuttaat
siulleq Tasiilamut tikittarpoq, 2021-miilli maajip qiteqqunnerani tikinneqartalissasoq
anguniarparput. Tassanngaanniit ullumikkutut sapaatip akunneri pingasukkaarnagit,
ullut 14-ikkaarlugit Tasiilami umiarsuaqartalissaaq. Imaappoq, siku silalu
apeqqutaatillugit “aappalaartumik” nalunaaqutsersimasumik siusinnerusukkut
tikittoqarsinnaalluni Kiisalu ukiup naanerani “aappalaartunik” nalunaaqutsersimasunik

marloriarluni tikittogarsinnaalluni, pajuttaat ukiumut aqqanileriarluni tikinneqartassaag.
Siku silalu apeqqutaatillugit tikinnerit katillugit 13-it.

Ittoqqortoormiit Nanoq Arctica-mit tikinneqartassasoq aamma pilersaarutaavoq.
Ittoqqortoormiinut nassiussat Reykjavikimiit ingerlateqqginneqartassapput, Kitaanit,
Islandimit, Danmarkimiillu aamma assartorneqartassapput. Ittoqqortoormiini ullutsinni
atorneqartartunik, Nanoq Arctica aamma prammeqassaagq, lastbileqarlunilu.
Taamaanneratigut Qaanaami prammit lastbilillu atorneqartartut
isumalluutigineqarunnaarlutik, Ittoqqortoormiinut tikittarneq eqaannerulissaaq.
Taamaattumik siku silalu apeqqutaatillugit Ittoqgqortoormiit nalinginnaasumik
tikinneqartarneranit siusinnerusukkut tikinneqgartalernissaa anguniarneqarpog.
Pajuttaatip naggammik tikinnissaanit kingusinnerusukkut tikittogassasoq
pilersaarutigineqanngilaq, piffissamimi tassani nittaalaq sikulu patsisaallutik
Ittogqgortoormiit aamma Nerlerit Inaat tikinneqarsinnaassasut qularnarmat”.

Apeqqut 2: Uummannamut aammalu Upernavimmut upernaakkut umiarsuit
galeralinnik aallertut nioqqutissanik usisalernissaat Royal Greenland-ip aamma KNI-
Pilersuisup ikioqgatigiisinnerisigut Naalakkersuisut sulissutiniarpaat?

Akissut: Royal Arctic Line-p angalanissamik aalajangersimasumik pilersaarutaasa
avataatigut umiarsuarnik assartuisarnerit taaneqgartut, aalisakkeriviit, KNI-Pilersuisup

Royal Arctic Line A/S-illu akornanni suliassaapput. Tamatuma saniatigut
apeqquteqaammut siullermut akissut takuuk.

Apeqqut 3: Kullorsuarmi umiarsuarnut talittarfik pioreersoq atorneqanngitsoq
Naalakkersuisut qanoq aaqgqiiviginiarpaat?

Akissut: Suliffissaaleqgineq akiorniarlugu 2014-imi immikkut ittumik aningaasaliisogarpoq,
aningaasaliissutillu taakku iluaqutaanerpaaffigisinnaasaannut siunertanut
aalajangersimasunut aningaasaliissutiginegarnissaat siunertaralugu Royal Arctic Line
A/S, atuisullu allat ogaloqatigineqarlutik.

Suliffissaaleqinerup akiorniarneqarnissaanut immikkut ittumik aningaasaliissutigineqgartut
killiliussaasa iluini, talittarfik tallineqarsinnaasimanngilaq. Taamaattumik RAL-ip
nunaqarfinnut pajuttaataat isumannaannerusumik pituttornegarsinnaaqquillugit,
geqgertami pituffiliortogarluni. Suliag taanna naammassereermat, talittarfik
naammassineganngitsoq pineqanngilaq.

Neriuppunga apeqquteqaatitit qulaani allaggasuni akineqartut.

Inussiarnersumik inuulluagqusillunga

